
				এই পাতাটির মুদ্রণ সংশোধন করা প্রয়োজন। 
নিধু ‘ষে আঞ্জে’ বলিয়া বিদায় লইয়া মোক্তার-লাইব্রেরী হইতে বাহির । হইয়া নিজের বাসায় আসিল । অনেকদিন পরে বাড়ি যাইতেছে কালভাইবোনগুলির জন্য কি লইয়া যাওয়া যায় ? বাবার জন্য অবশ্য ভালো তামাক খানিকটা লইতেই হইবে। মায়ের জন্যই বা কি লওয়া উচিত ? সারাদিন ভাবিয়া-চিন্তিয়া সে সকলের জন্যই কিছু না কিছু সস্তাদামের সওদা করিল এবং শনিবার কোর্টের কাজ মিটলে বড় একটি পুটুলি বাধিয়া হাঁটাপথে বাড়ি রওনা হইল। পাঁচ-ছ' ক্রোশ পথ-গাড়ি একখানা, দুই টাকা আড়াই টাকার কমে যাইতে চাহিবে না-অত পয়সা নিজের সুখের জন্য ব্যয় করিতে সে প্ৰস্তুত নয় ।
বর্ষাকাল ।
সারাদিন কালো মেঘে আকাশ অন্ধকার, সজল বাদলার হাওয়ায় ভ্ৰমণে ক্লাস্তি আনে না-পথের দুপাশে ঘন সবুজ দিগন্তপ্রসারী ধানক্ষেত, আউন্স ধানের কচি জাওলার প্রাচুর্ধে চােখ জুড়াইয়া যায়। তবে কয়দিনের বৃষ্টিতে কঁচা রাস্তায় বড় কাদা-জোরে পথ হাঁটা যায় না মােটেই। এক জায়গায় পথের ধারে বড় একটা পুকুর । পুকুরে অন্য সময় তত জল থাকে না, এখন বর্ষায় জল পাড়ের কানায় কানায় ঘাসের জমি ছুইয়া আছে, জলে কচুরিপানার নীলফুল, ওপারে ঘন নিবিড় বনঝোপে তিৎপল্লার হলুদ রঙের ফুল। নিধুর ক্ষুধা পাইয়াছিল—সঙ্গে একটা ঠোঙায় নিজের জন্য কিছু মুড়কি কিনিয়া আনিয়াছিল। মোক্তারবাবুর যেখানে-সেখানে বসিয়া খাওয়া DuDBD DDYDB BBBDDiBBB BBD L DBD DDD DBDDB DDD জলযোগ সম্পন্ন করিল।
বেলা পড়িয়া আসার সঙ্গে সঙ্গে সে তাহদের গ্রামের পাশের গ্রাম
সন্দেশপুরে ঢুকিল।

